
Nahseb li hafna minna niftakru f’dawk id-diski
sbieh Maltin li kienu nhargu mill-grupp Malti New
Cuorey u l-kantant taghhom Sammy Bartolo fil-
bidu tas-snin 70. Is-su¢cess tal-popolarita ta’ dawn
id-diski ghadu jinhass fostna sal-lum, u nahseb li
ghad jibqa’ ghaz-zmien li gej.

Ghalkemm il-grupp m’ghadux jiffunzjona, il-
membri tieghu ghadhom attivi fil-muzika sal-lum,
ghajr il-mibki kantant Sammy Bartolo, 1i mar
jiltaga’ mal-Hallieq, propju ghoxrin sena ilu, fit-22
ta’ Novembru 1997.

Kos kemm jghaddi z-zmien... Meta thares lura,
issib li din l-esperjenza ghandha hamsa u erbghin
sena! Hu ta’ sodisfazzjon ghalija, li Sammy u jien
konna l-pedamenti ta’ dan is-success.

Zmien li konna ghadna zaghzagh, u ghalina
I-muzika kienet tigi qabel kull haga ohra. Is-success
li ghamilna biex sirna popolari kien propju bejn
1-1972 u 1-1978. Konna hrigna 8 kanzunetti fuq
erbgha diski vinyl, ghax dak z-Zmien is-CDs ma
kienux jezistu.

Is-sena li ghaddiet, bl-ghajnuna kbira li sibt mill-
familja tieghi, ipproducejt CD album gdid bl-isem
“New Cuorey I-Antiki”. Uzajt ir-recordings originali
ta’ meta hrignihom l-ewwel darba fis-sebghinijiet.
Dawn gew remastered mill-gdid, jigifieri rrangajna
b’dedikazzjoni u b’reqqa l-hoss biex jinstemghu
tajjeb fuq l-apparat modern tal-lum.

Fuq dan is-CD “New Cuorey I-Antiki” insibu:
. Vietnam
. The Girl I Had
. 11-Bajja tal-Mellicha
. Bhal daz-Zmien Konna Flimkien
. L-Ahhar Bidwi f’Wied il-Ghasel
. Riviera Blu
. Id-Dghajsa tal-Latini
. Baby Where Are You Tonight

Min hu intiz u jhobb il-muzika, se japprezza
l-interpretazzjoni tal-vuc¢i eccezzjonali tal-mibki
Sammy Bartolo, kif ukoll l-istrumenti tal-muzicisti,
muzika li giet irrekordjata live, minn artisti genwini,
li poggew il-kanzunetta Maltija qabel kull interess

personali. Permezz ta’ dan l-album se nkomplu
nghozzu 1-hoss originali u t-tifkira tal-grupp New
Cuorey, u l-kantant taghhom il-mibki Sammy
Bartolo, meta kienu fl-aqwa taghhom.

New Cuorey, 1972 kienu:

Sammy Bartolo: Kantant

Joe S. Grech: Kitarra u Bass (Kompozitur)

Joe Bartolo: drums

Paul Abela (Mro): Orgni u Pjanu (Kompozitur)

CD iehor li jien kont hrigt f1-2010, bl-isem “Joe
S Grech - New Cuorey Instrumentals” jinkludi 17-il
diska strumentali tan-New Cuorey, li jien interpretajt
fuq il-kitarra. Dan l-album intlaga’ tajjeb hafna, u
minbarra li fih interpretazzjonijiet rilassanti, qed
jintuza wkoll ghal skopijiet edukattivi.

Din is-sena, peress li jahbat l-ghoxrin sena
anniversarju mill-mewt ta’ Sammy, huwa bix-xieraq
li gieghed nerga’ nippubblika s-CD Album li kien
tant ghal qalb Sammy u li konna hrigna ftit xhur
gabel Sammy halliena f1-1997, bl-isem “Sammy
Bartolo -New Cuorey - il-Bajja tal-Mellieha”. Qed
nghid 1i ha nerga’ nippublika, ghaliex il-kopji li
konna hrigna f1-1997 kienu nbieghu kollha.

Dan is-CD ¢gdid ha jinkludi l-istess 16-il
kanzunetta, u maghhom qed inzid bonus track
‘¢dida’, bl-isem “Tislima lil Sammy Bartolo”. Kont
ktibt din id-diska fuq kliem ta’ Alfred C. Sant, meta
Sammy kien halliena. Giet interpretata minn diversi
kantanti Mellehin, fosthom it-tfal ta’ Sammy, fil-
musical “Imhabba fuq il-Gholja”, 1i sar il-Mellieha
1-2010.

L-albums originali ta’ Sammy Bartolo u New
Cuorey li wiehed jista’ jsib jixtri bhalissa huma:

Joe S. Grech New Cuorey Instrumentals (2010)
New Cuorey I-Antiki (2016)
Sammy Bartolo u New Cuorey - Is-Suc¢cessi (2017)
Album Gdid.

Min jixtieq jixtri kopja originali ta’ dawn
l-albums jista’ jikkuntattja lil Joe S. Grech fuq:

Mobile - 9983 8477 jew b’email fuqnewcuorey @
gmail.com.



